SARRERA
BATASUNARANTZAKO BIDEAN
Hasierako urratsak ibili ditugu gure Pastoraltza Plan honetan: hitz egiteko tenorea. Komunitate askotan, parrokietakoetan zein bestelakoetan, galdetegiak landu ditugu eta gure iritzi, itzal, beldur, desadostasunak adierazi ahal izan ditugu, baina baita gure esperantza, lan egiteko gogoa, aldatzeko ideiak ere. Egia esan, ahalegin handia izan da hasieran. Nola edo hala lehendabiziko honetan parte hartu ez duzuenok bultzatzen zaituztegu proiektu honi atxekitzeko, gure Eliza berritzeko.

Landu den guztiaren datuekin dokumentu bat osatuko dugu.
Orain saiatuago gaude bide honi Jesus Berpiztuarekin jarraitzeko. Aurtengoa entzuteko tenore gisan (Lc 25,27) biziko dugu. Jaunak adieraziko digu dena Idazkien argipean (Lc 24,25-27). Ez da entzute hutsa izanen, gure Elizbarrutian jarraitzeko ibilbidea guztion artean egin dezagun bideratuko gaitu eta.

Katekesi bakoitzak inguru zehatz batean kokatuko gaitu gure ahuleriak, sendotasunak, esperantzak e.a. ikusteko. Bidean gezi horia izan nahi du, helmuga iristeko norabidea erakusten duten haietakoa. Katekesi horiek ez dira tren baten antzekoak, gure aldetik deus eman gabe eroso igo eta jeisteko. Parrokia bakoitzak, komunitate bakoitzak, eliz-errealitate bakoitzak bere ibilera egokitu dezake eta gosaltzeko noiz geratu ere erabaki. Hau da, katekesiena oso gida xumea da, guztiok zeregin berdinean baina ikuspuntu anitzetatik lan egiteko argia ematen diguna. Horrela elkarrengandik aberastuko gara (cf. 1 Tes 5,11) eta aldaketak erabakiko ditugu osoari begira, ez norberarenari soilik.

Jasoriko erantzunetan antzematen denez, eta begibistan argi eta garbi dago, batzuk eta besteok errealitate eta iturri anitzetatik edaten joan gara.
Aniztasuna egundoko altxorra dugu (cf. 1 Cor 12, 12-30)

Elizari kolore eta bizia ematen diona da. Ibiliarazten gaituena, adostaturiko etsikerian trabaturik ez geratzeko. Hurkoa bestelakoa izatea, etengabe  kitzikatzen gaituen altxorra dugu; geldikerietatik askatu, hazitzen eta guk geuk ez duguna edota geure aldetik lortu ezin duguna osatu egiten laguntzen gaituena da. Hurkoarenganatu norberarenaren laguntzaz, baina berarengandik ikasi ahal izateko prest, aditzeko eta elkarrekin hitz egiteko prest. Ez bestelakoari zuzedutako iritzi zorrotzaren aldetik, baizik eta elkarrenganatu ahal izateko harreman adeitsu eta atseginak ezarriz. 

Galdetegien erantzunetan gure elizbarrutiko elizan zerbait aldatu behar dugula agertzen da argi eta garbi, baita Espirituak garai berria oparitzen digula ere. Berretsi dezakegunez, ia guztiok aldaketaren beharra izateaz ohartu gara eta berehala eutsi behar diogu. Proposamenak biziki anitzak dira. Ibilbideari ekiteko, guztiok toki berean egon behar dugu hasteko. Beraz, funtsezkoa da amankomunean gutxieneko argi batzuk izatea elkarren begiruneari eta batasunari aniztasunean eusteko.
Lehendabiziko katekesia ildo horretatik joanen da: bat egiten gaituena bilatu, ezagutu, definitzea, elkarrengandik aldentzen gaituen ustezko horietan hurbildu ahal izateko.
D. Franciscoren katekesia eta Pastoraltza Planaren hasierako dokumentuan dauden oinarrizko ideiak izanen dira, Bibliaren testuak, Irakaspenaren eta Santuen beste iturri batzuk eta bideratzeko zenbait galderekin batera. Honek guztiak lagunduko digu elkarrekin aberasten, otoitz egiten edo hausnartzen, edo alderatzen.
Talde txikietan lantzea aholkatzen da, eta talde hauek laikoek osa eta bidera ditzakete. Ez da apaiza orori begira egotea ezinbestekoa izanen. Zeregin hau laikoena da ere bai. Ez dira teologia-tratatuak. Guztiontzat ulergarriak diren materialak dira. Horrekin otoitz egin, partekatu, eztabaidatu eta ondorioak lortu egin behar da, ondorio hauek helbide elektroniko honetara bidaliko direlarik: plandepastoral@iglesianavarra.org
